Сьӧмӧн содтӧд отсӧг сетасны республикаса инновационнӧй ичӧт предприятиеяслы 

Инновационнӧй ичӧт предприятиеяслы субсидияясӧн содтӧд отсалӧм вылӧ научно-техническӧй юкӧнын Ичӧт предприятиеяс сӧвмӧдӧмлы отсӧг сетан фондӧ (Бортник фонд) ыстӧма 5 миллиард шайт сьӧм. Та йылысь висьталісны Коми Республикаса экономика сӧвмӧдан министерствоын. Артавсьӧ, мый сетӧм сьӧм отсӧгӧн лӧсьӧдасны выль ичӧт предприятиеяс да отсаласны ӧніяяслы, збыльмӧдасны инновационнӧй проектъяс, лӧсьӧдасны сэні выль уджалан местаяс.

Республикаса предприятиеяс вермасны участвуйтны Фондлӧн «Коммерциализация» конкурсын, кодлӧн медшӧр могыс — отсавны сьӧмӧн ичӧт предприятиеяслы, кӧні помӧдз вайӧдісны наука боксянь туялан да опытно-конструкторскӧй разработкаяс [НИОКР — Пасйӧд] да кӧні планируйтӧны вӧчны инновационнӧй прӧдукция либӧ ыдждӧдны сылысь производствосӧ. Конкурс серти кутасны сетны субсидияясӧн грантъяссӧ коммерциализациялы лӧсялана инновационнӧй проектъяс збыльмӧдӧмкӧд йитчӧм рӧскод сьӧмӧн могмӧдӧм вылӧ, наука туялан, опытно-конструкторскӧй да технологическӧй уджъяс вылӧ рӧскод кындзи.
Грантъяссӧ сетӧны конкурс серти бӧрйӧм инновационнӧй ичӧт предприятиеяслы 15 миллион шайтысь оз унджык мында сэтшӧм условие дырйи, кор софинансированиеын ас сьӧмыс да (либӧ) кыскӧм сьӧмыс 100%.

Конкурсын вермӧны участвуйтны асшӧр уджалысьяс юридическӧй кывкутысь артмӧдтӧг да воысь этшаджык удж нуӧдысь юридическӧй кывкутысьяс, кодъяс пырӧны ичӧт предпринимательство субъектъяс лыдӧ. Предприятиеяслӧн колӧ лоны научно-техническӧй да финансӧвӧй история, рынок вылын аслас тшупӧд. Торйӧн кутасны кутны тӧд вылын сэтшӧм предприятиеяс, кодъяс вермасны лӧсявны импортозамещение планлы да сӧвмӧдны пытшкӧсса рынок. 

